Врз основа на членот 36, став 1, точка 15 од Законот за локална самоуправа („Службен весник на Република Македонија“ бр. 5/2002 и „Службен весник на Република Северна  Македонија“ бр. 202/2024), Советот на Oпштина Кочани на 7. седницa одржана на 26.12.2025година, донесе

КРИТЕРИУМИ
за распределба на блок-дотации 

на општинските основни училишта за 2026година
член 1



Блок-дотацијата од Буџетот на РСМ наменета за финансирање на  основното образование се дели помеѓу 6 основни училишта  во Општина Кочани.
член 2



Критериуми за распределба на блок-дотација помеѓу основните училишта се:  основната сума на блок-дотацијата наменета  за општината по основни училишта, потребните средства за бруто-плати, потребните средства за огрев, потребните средства за превоз на ученици, регрес за годишен одмор и отпремнина за одење во пензија, бројот на ученици во училиштето и внатрешна површина на објектите и нивните дворово по имотен лист.
член 3



Распределбата на средства од блок-дотација по училишта се врши кога од вкупната блок-дотација за основните училишта ги минусираме :

– бруто плата за 2026 година
– отпремнина за одење во пензија за 2026 година
– трошоците за превоз за 2026 година
– трошоците за огрев за 2026 година
– регрес за годишен одмор за 2026 година


а останатиот дел од средствата го распределуваме :

– 40% според бројот на ученици за 2026година
– 60% според внатрешна површина на објектите и нивните дворови по имотен лист за 2026година


и тоа според следната формула:

                           С
                                    С          

ОУ=0,40 х _________ х Уоу  +  0,60 х_________ х Поу

                          УО                                      ПО

ОУ – основно училиште

С – сума за распределба

УО – број на ученици во општината

Уоу – број на ученици во основното училиште

ПО – вкупна внатрешна површина на објектите и нивните дворови по имотен лист
Поу – внатрешна површина на објектите и нивните дворови по имотен лист за секое посебно училиште.
член 4



Средствата определени како блок-дотации се користат за финансирање на пренесените надлежности во областа на основното и средното образование.
член 5
Овој критериум за распределба на блок дотации на општинските основни и средни училишта  е со важност до 31.12.2026година.
член 6


Критериумите за распределба на блок-дотациите во областа на основното образование влегуваат во сила со денот на објавувањето во „Службен гласник на Општина Кочани“.



Бр. 09-1868/1



                       Претседател

26.12.2025 година                                         на Советот на Општина Кочани,   

Кочани                                                                         Александар Андов
